
Гарадоцкі раён з’яўляецца адным з лідэраў у 
краіне па знікненню насельніцтва ў мірны перыяд 
кіравання краінай першага яе прэзідэнта.На пачат-
ку 90-х гадоў на тэрыторыі Гарадоцкага раёна пра-
жывала больш 38 тысяч насельніцтва, дзейнічала 
32 сельскагаспадарчых прадпрыемства, было каля 
30 школ, дзейнічала ў вёсках 69 крам. 

Пад час першых выбараў тэлефонны даведнік 
Гарадоччыны тых гадоў дае інфармацыю, што ў 
выканаўчым камітэце раённага Савета народных 
дэпутатаў (так ён тады называўся) было 58 тэле-
фонных нумароў з усіх яго аддзелаў. За правапа-
радкам у раёне назіраў аддзел унутраных спраў, 
які карыстаўся 19 тэлефоннымі нумарамі, а гандлё-
выя паслугі ў сельскай мясцовасці ажыццяўляла 69 
крам са сваімі тэлефоннымі нумарамі. 

Потым насельніцтва рэгіёна дзякуючы 
палітыцы першага прэзідэнта без усякіх войнаў 
імкліва пачало змяншацца, калгасы і саўгасы 
аб’ядноўвацца і ўзбуйняцца, школы зачыняц-
ца, а чыноўнікі пачалі памнажацца. У 2006 год-
зе быў выдадзены другі тэлефонны даведнік, 
у якім зафіксавана тэндэнцыя на павелічэнне 
чыноўніцкага апарату пры імклівым скарачэнні 
насельніцтва, якога на той час засталося каля 30 
тысяч. Чыноўнікі Гарадоцкага райвыканкама ка-
рыстаюцца ўжо 80 тэлефоннымі нумарамі, а за 
правапарадкам сочыць міліцыя, якая накручвае 23 
тэлефонныя нумары.

Але прайшла яшчэ адна імітацыя выбараў і 

летам 2011 году быў выдадзены чарговы тэлефон-
ны даведнік. Гэты тэлефонны даведнік насуперак 
нумарацыі па алфавіту адкрываюць тэлефонныя 
нумары чыноўнікаў Гарадоцкага райвыканкама, да 
абслугоўвання якіх дадалося яшчэ 9 тэлефонных 
нумароў. Сярод гэтых нумароў зацёрліся і два ну-
мары Гарадоцкага Савета дэпутатаў. У карыстанні 
барацьбітоў са злачыннасцю 30 нумароў. Толькі тэ-
лефонныя нумары ў вясковых крамах зменшылся 
да 40, бо як кажуць жыццё не падманеш. 

Між тым Нацыянальны статыстычны камітэт 
паведаміў, што на прыканцы верасня 2011 году на 
тэрыторыі Гарадоцкага раёна пражывае толькі 25 
253 чалавека.

Застаецца падвесці сумныя вынікі гэтага 
аналізу. З пачатку 90-х гадоў мінулага стагоддзя 
да сёняшняга дня насельніцтва Гарадоччыны 
скарацілася на трэць – у быццам бы мірны час знік 
кожны трэцці жыхар раёну. Колькасць жа тэлефон-
ных нумароў у чыноўнікаў Гарадоцкага райвыкан-
кама павялічылася ў 1,53 раза, а ў супрацоўнікаў 
Гарадоцкага РАУС у 1,58 раза.

Як гаротнаму беларусу пракарміць такую 
армію чыноўнікаў – рытарычнае пытанне. Гэта 
пытанне не абмяркоўваецца ні ў адміністрацыі 
кіраўніка, ні ў Палаце прадстаўнікоў. І да яго аб-
меркаванне не можа далучыцца шэраговы вы-
баршчык. Ды і на выбарах галасы выбаршчыкаў 
ужо не лічаць

Л. Гаравы.

Цытата нумара:

Скоро мы будем ходить в 
магазины, как в музеи. Мы-
то не будем, но большая 
часть населения будет.

А. Лукашенко, 
10.11. 2011

Ня бойся!

5 лістапада ў традыцыях камуністычных 
кампаній па пераследу іншадумцаў на старон-
ках “Гарадоцкага весніка” з’явілася нататка 
“Как «правозащитник» Беляцкий устроил 
себе красивую жизнь”, падпісаная хутчэй за 
ўсё псеўданімам – Дзяніс Палеванаў. Гэтая 
зняважлівая нататка ўпершыню з’явілася ў 
інфармацыйнай прасторы Беларусі на сай-
це дзяржаўнага інфармагенцтва БЕЛТА 2 
лістапада, калі ўжо распачаўся судовы пра-
цэс супраць сусветнавядомага праваабарон-
ца, віцэ-прэзідэнта Міжнароднай Федэрацыі 
правоў чалавека Алеся Бяляцкага. Ужо тады 
стала зразумела, што гэта чарговая хлусня 
выдадзена для ўжывання беларускага элек-
тарату. Так і адбылося – цягам наступных дзён 
гэты пасквіль перадрукавалі нацыянальныя і 
рэгіянальныя выданні, у тым ліку і гарадоцкая 
раёнка.

Для ініцыятараў пасквіля не існуе прын-
цыпа прэзумпцыі невінаватасці – чалавека 
нельга лічыць віноўным пакуль адпаведнага 
рашэння не прыняў суд. Але арганізатараў 
траўлі праваабаронцаў прынцыпы законнасці 
і маральнасці асабліва не турбуюць. Для іх 
галоўнае прапагандыская апрацоўка мазгоў 
недасведчаных беларусаў, якія сілкуюцца 
байкамі дзяржаўных СМІ. Дробнай і буй-
най хлуснёў напоўнены амаль кожны абзац 
пасквіля “Дзяніса Палеванава”.

Праваабаронцу Алеся Бяляцкага, якога веда-
юць ва ўсім свеце, які ўваходзіць у кіраўніцтва 
сусветнай праваабарончай арганізацыі FIDH, 
якога лаўрэаты Нобелеўскай прэміі міру, 
вядомыя міжнародныя дзеячы вылучаюць 
намінатам на атрыманне Нобелеўскай прэміі 
міру ў 2012 годзе, вызвалення якого патрабу-
юць Еўрапейскі Саюз, США і г.д. нашы мясцо-
выя пісакі з самага пачатку нататкі паблажліва 
называюць вядомым ”лишь в узких кругах”.

А далей – усё болей хлусні і інсінуацый. Па-
мылковае рашэнне Літвы і Польшчы пра выда-
чу рахункаў Беляцкага, якое адбылося дзякую-
чы карумпаванасці і некампетэнтнасці пэўных 
службовых асоб гэтых краін, а таксама падману 
з беларускага боку, за якое ўжо прасілі праба-
чэння ўлады гэтых краін перад сям’ёй Бяляц-
кага аўтары нататкі выдаюць за амаль дабраах-
вотную перадачу фінансавай інфармацыі. Але 
ўжо ў судзе высветляецца, што перададзеная 
інфармацыя па нормах міжнароднага права 
не можа лічыцца доказам, бо яе праўдзівасць 
ніякім чынам не заверана – ні пячаткай, ні на-
тарыяльна.Пра такія паперы кажуць – фількіна 
грамата.

Самае складанае пытанне якое павінен 
высветліць суд – які прыбытак меў асабіста 
Бяляцкі ад праваабарончай дзейнасці. Мяр-
кую, што нашы асаблівы і не будуць напруж-
вацца з доказамі наконт асабістых прыбыткаў 
Бяляцкага. Сродкі ад замежных правааба-
рончых фондаў і міжнародных структур, 
якія атрымлівала “Вясна” для аплаты працы 

адвакатаў, падтрымкі ахвяр рэжыму, назірання 
за выбарчымі кампаніямі, правядзення на-
вучання і г.д. наша самае гуманнае следства 
лічыць асабістым прыбыткам Алеся Бяляцка-
га. А пасля такіх нататак у афіцыйнай прэсе, 
якая у нас павінна быць самай праўдзівай, 
суд проста абавязаны асудзіць праваабарон-
цу, каб “падцвердзіць” міф аб праўдзівасці 
дзяржаўных СМІ.

Бо праўды ў пасквілі “Дзяніса Палевана-
ва” няма і на ломаны грош. Акрамя мусіць 
таго, што ў жонкі Бяляцкага іншае прозвішча 
ды ёсць пэўная маёмасць. Але такую маё-
масць: дачы, кватэры, машыны зараз маюць 
і шматлікія нашы чыноўнікі – ад дырэктароў 
прадпрымстваў да службоўцаў вертыкалі. І 
дарэчы, яны гэтую маёмасць афармляюць 
таксама на сваіх жонак ці родзічаў. І выдатна 
было б каб гэтай маёмасцю зацікавіліся адпа-
ведныя органы, якія зараз больш змагаюцца з 
праваабаронцамі, чым з чыноўнікамі, якія тлус-
цеюць за народныя грошы. За народныя гро-
шы, а не грошы хельсінскіх камітэтаў Нарвегіі, 
Швецыі, міністэрства замежных спраў Галандыі, 
як вядома з судовай справы адносна рахункаў 
“Вясны”, якія былі адкрыты яе кіраўніком Але-
сем Бяляцкім. Дарэчы, гэта таксама праўда 
пра падтрымку «Вясны» гэтымі міжнароднымі 
структурамі, а не «Брюселем», як вешаў лакшы-
ну на вушы чытачам аўтар пасквіля.

Л. Гаравы.

НАСЕЛЬНІЦТВА МЕНШ, А ЧЫНОЎНІКАЎ ЎСЁ БОЛЬШ
Катастрафічнае скарачэнне насельніцтва Гарадоцкага раёна вядзе да павелічэння 

колькасці тэлефонных апаратаў чыноўнікаў, якія абслугоўваюць знікаючы раён. 
Гэта добра бачна з аналізу тэлефонных даведнікаў Гарадоччыны апошняга амаль 
дваццацігоддзя.

ДА ГАЛОДНЫХ БУНТАЎ

Звычайны чытач на ўсе 
гэтыя падзеі скажа – ну і 
якая да гэтага мне справа? 
Але напачатку лістапада 
адбылася тая падзея, якая 
можа ў наступным годзе 
прывесці да далейшага 
збяднення насельніцтва. 
Кіраўнік краіны на су-
стрэчы 10 лістапада, на-
суперак меркаванням 
спецыялістаў, заявіў, што 
не будзе ніякага адступлен-
ня ад лініі мінулагодняга 
усенароднага сходу, які 
зацвердзіў параметры 
сацыяльна-эканамічнага 
развіцця да 2015 году і 
абвінаваціў старшыню 
ўрада ў фактычным сабата-
жы. У сваім незадавальнені 
ўрадам Лукашэнка фактыч-
на прызнаў, што ў краіне не 
часовыя цяжкасці, як дуд-
зяць прапагандысты, а такая 
сітуацыя, што народ ходзіць 
у магазіны, як у музей.

Толькі амаль стоадсотка-
вая верагоднасць што, калі і 
далей будуць трымацца лініі 
мінулагодняга сходу –  на 
выкананне дзяржпраграм, 
напісаных паказчыкаў і да-
лей друкаваць неіснуючыя 
грошы, то шэраговых 

беларусаў чакае падвойная 
дэвальвацыя рубля і ад-
паведна далейшы шалёны 
рост коштаў на ўсё. Вось так 
атрымліваецца – сабраліся ў 
мінулым годзе прызначэн-
цы на сход і прагаласавалі, 
не думаючы пра адсутнасць 
рэальных магчымасцей, --  
будаваць фермы, палацы, 
Дажынкі і г.д. А зараз про-
стыя беларусы вымушаны са 
сваіх кішэняў аплочваць ша-
лёную дэвальвацыю. Аплоч-
ваць, абмяжоўваючы сябе ў 
кавалку масла або мяса. А 
пры такіх тэмпах інфляцыі 
давядзецца абмяжоўваць 
ужо і ў кавалку хлеба. На на-
шых вачах разбіўся міф аб 
чаркі і шкваркі, якім кармілі 
апошняе дзесяцігоддзе.

Зараз ужо ў крамах маг-
чыма назіраць галодныя 
позіркі пенсіянераў, якія 
ніяк не могуць звесці кан-
цы з канцамі і моўчкі ідуць 
за дзверы крамы. Ды і 
бюджэтнікі, работнікі каму-
нальных службаў таксама 
ледзь-ледзь зводзяць кан-
цы з канцамі. Дастаткова 
прыгадаць выступленні 
камунальнікаў у Барыса-
ве, Барані, якія дабіваліся 

росту заробкаў праз ма-
савыя пратэсты. Але ж 
нізкія, жабрацкія заробкі 
ў большасці насельніцтва. 
І калі на 2012 год кіраўнік 
краіны абавяжа прыняць 
папуліскую праграму усена-
роднага сходу, то гэта пра-
мы шлях да напампоўвання 
эканомікі пустымі грашыма, 
шокавым ростам коштаў і 
галечы насельніцтва.

Каб у будучыні не было 
масавых выступленняў 
пратэсту, кіраўнік краіны 
падпісаў “законы”, якія да-
лей абмяжоўваюць пра-
вы і свабоды грамадзян і 
надаюць звышмагутныя 
магчымасці спецслужбам. 
На гэта вопытны кіраўнік 
Мячыслаў Грыбы заўважыў, 
што калі цяжкасці хлынуць 
праз край, то ніякія зако-
ны людзей не стрымаюць. 
Наш кіраўнік гэта таксама 
добра ведае, таму і казаў 
міліцэйскім чыноўнікам „Не 
думайце пра тое, ці добра 
вы робіце. Пра гэта буду ду-
маць я». І параўнайце з тым, 
што казаў Гітлер: “Не думай-
це пра сумленне. Ваша сум-
ленне гэта я».

Леанід Гаравы.

Прапагандыскі залп па 
Бяляцкаму

“ГАСЦІНЕЦ” У 
ІНТЭРНЭЦЕ

Наша газета “Гасцінец” стала 
размяшчаецца на партале http://
kamunikat.org/ , дзе зацікаўленыя 
грамадзяне могуць яе спампаваць 
са старонкі: http://kamunikat.org/
hasciniec.html, што у каталагу “Пэры-
ёдыка” для далейшага выкарыстання 

Гарадоцкая раёнка далучылася да прапагандыскай кампаніі супраць праваабарон-
ца, прэтэндэнта на Нобелеўскую прэмію міра Алеся Бяляцкага. Зараз дакладна вядома, 
што ініцыятарам кампаніі па крымінальнаму пераследу лідэра Праваабарончага цэн-
тру “Вясна” Алеся Бяляцкага і яго аднадумцаў з’яўляецца камітэт дзяржбяспекі.

АБ’ЯВА
•	 Каб	 атрымліваць	 кож-

ны	 нумар	 газеты	 «Гасцінец»	
паведаміце	 рэдакцыі	 аб	 гэтым	 –	
зрабіце	бесплатную	падпіску.	Калі	
ўжо	не	жадаеце	атрымліваць	вы-
данне,	то	патэлефануйце	у	рэдак-
цыю.

•	 Жадаючыя	 атрымаць	
у	 карыстанне	 беларускія	 кнігі,	
часопісы	 або	 іх	 набыць	 звяр-
тайцеся	 на	 адрас:	 Гарадок,	
вул.	 Галіцкага	 д.16	 кв.2	 ў	 кожны	
аўторак	і	чацвер	з	16	да	18,	або	на	
тэлефоны	газеты	«Гасцінец».

•	 Калі	парушаны	вашы	пра-
вы	спажыўца,	працаўніка,	то	даем	
эфектыўныя	 парады	 па	 абаро-
не	 права	 і	 пошуку	 бясплатных	
юрыстаў.	Звяртайцеся	на	адрас:	
Гарадок,	 вул.	 Галіцкага	 д.16	 кв.2	
ў	 кожны	 аўторак	 і	 чацвер	 з	 16	
да	 18,	 або	 на	 тэлефоны	 газеты	
«Гасцінец».

•	 Рэдакцыя	 запрашае	
да	 супрацоўніцтва	 неабыяка-
вых	 грамадзян.	 Вашы	 навіны,	
паведамленні	 –	 нашая	 падзяка.	
Словам,	сувенірам.

МЕРКАВАННЕ РЭДАКТАРА КАЗАЦЬ ПРАЎДУ

НАША ЎЛАДА

Аб’ява
Аператыўная інфармацыя аб падзеях 

Гарадоччыны і рэгіёна зараз па-беларуску 
і па-расейску з’яўляецца на новым 

Інтэрнэт рэсурсе: http://haradok.info
Стваральнікі інфармацыйнага партала 

запрашаюць неабыякавых грамадзян да 
ўзаемавыгаднага супрацоўніцтва.

На жаль, прайшоўшая палова лістапада не дала ніякай надзеі на лепшае, хаця 
змясціла ў сябе самыя разнастайныя падзеі. Суд над праваабаронцам Бяляцкім, 
маштабныя манеўры тэрытарыяльнага войска, генеральскія пагоны старшы-
ням аблвыканкамаў, адлуп Мясніковіча дарадцу кіраўніка па эканоміцы Ткачо-
ву, спроба Лукашэнкі вінаватым зрабіць Савет міністраў. А 15 лістапада адбыліся 
слуханні ў Хельсінскай камісіі ЗША па выніках якіх, яе старшыня кангрэсмен Кры-
стофер Сміт заявіў, што звернецца да адміністрацыі прэзыдэнта ЗША з заклікам 
працаваць над тым, каб супраць Аляксандра Лукашэнкі выставілі абвінавачаньні 
ў Міжнародным крымінальным судзе ў Гаазе.

Напрыканцы кастрычніка на нашым сай-
це http://haradok.info, а потым на старонках 
незалежнага выдання “Гасцінец” з’явілася 
публікацыя “Жадалі лепш, а выйшла як 
заўжды”. У гэтай публікацыі апавядалася аб 
грубым парушэнні тэхнічных норм СТБ 1291-
2007, якія патрабуюць, каб на дарогах крышка 
каналізацыйнага люка адхілялася ад узроўня 
дарогі не больш, чым на 2 см. А камунальнікі 
парушылі гэты нарматыў у 3-7 разы, падняўшы 
асобныя люкі да 10-15 см над паверхняй 
дарогі. Такая “праца” камунальнікаў падпадае 
пад адміністрацыйнае пакаранне па арт. 18.38 
КабАП РБ у сувязі з парушэннем правіл утры-
мання дарог і вуліц і цягне штраф ад 4 да 20 
базавых велічынь.

На гэту тэму мы звярнулі ўвагу, калі на 

Беларусі запрацаваў партал “Беляма”, на 
якім збіраецца інфармацыя аб кепскіх мес-
цах на дарогах краіны. Аўтары гэтага парта-
ла рэкамендуюць неабыякавым грамадзя-
нам звяртацца ў ДАІ наконт рамонта ям або 
люкаў на дарогах краіны дарожнікамі або 
камунальнікамі. Таксама ініцыятары сайта 
заклікаюць пры непрыняцці з боку ДАІ адэк-
ватных мер рэагавання звяртацца ў суд.

У нашым выпадку аказалася дастатко-
ва з’явіцца інфармацыі на названых сайтах 
і ў газеце, каб у мікрараёне Гагарына адказ-
ныя асобы заасфальтавалі месца каля люкаў. 
Мы асабліва і не спяшаліся звяртацца ў ДАІ, 
разлічваючы, што падзейнічае сам факт 
публікацыі матэрыяла.

Канешне, гэта крыху дзіўнавата -- ства-

рыць больш 
дзесяці бугроў у 
мікрараёне. Але 
ж усё ж такі не так 
небяспечна, калі 
крышка металёва-
га каналізацынага 
люку выступае на 
10-15 см над па-
верхняй дарогі. 
Толькі застаецца 
пытанне, калі ж 
дарогі у мікрараёне заасфальтуюць, а не бу-
дуць грэйдаваць гравій па раней існаваўшаму 
асфальту?

І зразумела, што аналагічныя пытанні мо-
гуць паставіць аўтааматары ў розных месцах 

Гарадка і раёна, дзе дарожнікі праяўляюць 
млявасць і абыякавасць у прывядзенні дарогі 
ў адпаведнасць тэхнічных нормаў утрымання.

Л. Антонаў.

25 кастрычніка работнікамі Гара-
доцкай міжрайінспекцыі паблізу в. За-
рэчча Гарадоцкага раёна пры правер-
цы аўтамабіля «Мазда-6» выяўлена 
16 сетак агульнай даўжынёй 1254 м 
і 96 асобін розных відаў рыбы агуль-
най вагой 57 кг. У выніку разгляду 
ўстаноўлена, што двое грамадзян, 
якія знаходзіліся ў салоне аўтамабіля, 
здабылі рыбу забароненымі 
прыладамі лоўлі (стаўнымі сеткамі) 
на воз.Ціёста ў Гарадоцкім раёне. На 
месца затрыманьня была выклікалася 
следча-аператыўная група Гарадоц-
кага РАУС, якая разглядае пытанне аб 
узбуджэнні крымінальнай справы па 
ч. 2 арт.281 КК.

У той жа дзень работнікамі Га-
радоцкай міжрайінспекцыі пры 
абследаванні паляўнічых угоддзяў 

Гарадоцкай РАС РДГА «БТПР» затры-
маны грамадзянін, які нёс заплечнік з 
дзікамясной прадукцыяй (часткі раз-
абранага дзікага кабана-сегалетка). 
Зброі ў парушальніка не выяўлена. 
На месца здарэння была выклікана 
следча-аператыўная група Гарадоц-
кага РАУС, якая разглядае пытанне аб 
узбуджэнні крымінальнай справы па 
ч.2 арт.282 КК.

Дадзеныя артыкулы крымінальнага 
кодэксу прыдугледжваюць пакаран-
не штрафам, або арыштам на тэрмін 
да шасці месяцаў, або пазбаўленнем 
волі да трох гадоў, або абмежаван-
не волі тэрмінам да двух гадоў. Так-
сама прыдугледжваецца выплата 
кампенсацыі дзяржаве за нанесеную 
шкоду прыродзе.

Т. Гаражанка.

Крымінальныя справы 
супраць браканьераў

ЧАРГОВЫ МУЖЧЫНА 
ДАЖЫЎ ДА ПЕНСІІ І ЗГАРЭЎ

Выходныя дні становяцца днямі 
павышанай разыкі для работнікаў 
віцебскіх аддзяленняў МНС, якія 
ўдзельнічаюць у выратавальных 
мерапрыемствах на пажарах. На-
прыканцы кастрычніка на пажарах 
загінула чатыры чалавека і вось 
у гэтыя выходныя на Віцебшчыне 
загінула яшчэ пяць чалавек. Пры 
гэтым загінулі адны мужчыны, якія 
знаходзіліся ўжо на пенсіі або часо-
ва не працавалі. І ў абодвух выход-
ных трагічныя здарэнні адбыліся на 
Гарадоччыне.

У Пальмінцы дзякуючы мужным і 
аператыўным дзеянням начальніка 
мясцовага аддзялення МНС Вале-
рыя Храмцова была выратавана 
жанчына. Менавіта ён заўважыў 
дым у суседняй трохпавярхоўцы 
і кінуўся ратаваць пацярпелых. 
Валеры Храмцоў увайшоў у за-
дымленую прыхожую кватэры і 
на падлозе заўважыў жанчыну, 
якую вынес у небяспечнае месца. 
Шасцідзесяцігадовую жанчыну з 
апёкамі цела першай і другой ступені 

цяжкасці і атручаную прадуктамі 
гарэння даставілі ў райбальніцу. 
Выкліканыя супрацоўнікі Гарадоц-
кага МНС ліквідавалі пажар і выявілі 
ў аднакомнатнай кватэры труп га-
спадара 1951 г.н.

Акрамя Пальмінцы трагічныя 
здарэнні адбыліся ў Верхнедзвінскім, 
Сененскім раёнах, а таксама ў 
Лепелі і Шаркаўшчыне. Раней па-
добныя выпадкі адбыліся ў чатырох 
іншых раёнах Віцебшчыны. Ва ўсіх 
трагічных выпадках папярэдняй 
версіяй здарэнняў спецыялісты 
МНС разглядаюць неасцярожнасць 
пры паленні загінуўшых, асобныя з 
якіх знаходзіліся ў нецвярозым ста-
не. Гэтыя масавыя выпадкі смерці 
мужчын сталага ўзросту прамое 
сведчанне адсутнасці ў іх асаблівага 
сэнсу ў далейшым існаванні і абыя-
кавага стаўлення да свайго здароўя і 
жыцця. Гэта таксама прысуд дзеюча-
му рэжыму, які пазбаўляе грамадзян 
свабоды і правоў, вымушае весці жа-
брацкае існаванне.

Л. Антонаў.

У выходныя дні 12 лістапада трагічны выпадак адбыўся ў Пальмінцы. 
Дзякуючы хуткім дзеянням камандзіра мясцовага аддзялення МНС 
была выратавана жанчына, але мужчына загінуў.

ЗДАРЭННЕ Чарговыя ахвяры чырвонага пеўня

Пажары адбыліся ў 
начны час у Браслаўскім, 
Докшыцкім і Гарадоцкім 
раёнах. Па папярэдняй 
інфармацыі прычынай іх стала 
неасцярожнасць пры паленні 
загінуўшых. У Браслаўскім 
раёне трагедыя здарылася ў 
вёсцы Васількішкі-1 у доме, 
які належаў мясцоваму 
ляснічаму і выкарыстоўваўся 
пад дачу. Паведамленне аб 
пажары паступіла прыкладна 
за паўгадзіны да паўночы ад 
суседзяў, да моманту прыбыцця 
выратавальнікаў дом быў 

ахоплены агнём і абрынуўся 
дах. Пасля ліквідацыі пажару 
пад абломкамі падгарэлай 
канструкцый былі знойдзены 
целы гаспадара, 1968 года 
нараджэння, а таксама яго 
знаёмага пенсіянера з суседняй 
вёскі, які меў латвійскае 
грамадзянства. Яшчэ адзін 
мужчына, 1959 года нараджэння, 
загінуў пры пажары ў вёсцы 
Глінная Докшыцкага раёна.

Самы апошні пажар адбыўся 
ў в. Вярэчча Гарадоцкага раёна 
у падведамасным жытле. 
Пасля тушэння гэтага будынка 

з пад яго развалаў была 
выцягнута цела мужчыны 1959 
года нараджэння. Мужчына 
арэндаваў жытло разам з 
жонкай, якая пад час пажару 
знаходзілася ў Гарадку.

Гэтыя трагічныя выпадкі 
шчэ раз нагадалі пра 
неабходнасць захавання правіл 
супрацьпажарнай бяспекі 
пры знаходжанні дома. Усяго 
па краіне з пачатку года на 
пажарах загінула 847 чалавек, 
што на 36 болей, чым у мінулым 
годзе.

Т. Гаражанка.

ПАЛІТЫЧНЫ ПЕРАСЛЕД

БРАКАНЬЕРСТВА

За адзін дзень кастрычніка супрацоўнікі Гарадоцкай міжрайінспекцыі па 
ахове жывёльнага і расліннага свету выявілі трох браканьераў у розных 
мясцінах Гарадоччыны. Следча-аператыўная група Гарадоцкага РАУС раз-
глядае пытанне аб узбуджэнні крымінальных спраў.

РЭХА НАШЫХ ПУБЛІКАЦЫЙ 
У ЦЭНТРЫ ЎВАГІ

Па выніках нашых публікацый у кастрычніку гарадоцкія камунальнікі 11 лістапада выправілі гру-
быя памылкі пры ўсталяванні каналізацыйных люкаў у мікрараёне Гагарына. Як кажуць у народзе, не 
прайшло і месяца, а штосьці зрабілі.

У апошні дзень кастрычніка ахвярамі пажараў на Віцебшчыне сталі чатыры грамадзяніна, у 
тым ліку і грамадзянін Латвіі. Сярод загінуўшых і жыхар Гарадоцкага раёна

ЛЕАНІД АЎТУХОЎ ПАДАЎ У СУД НА ДАІ 
Актывіста з райцэнтру Гарадок пазбавілі правоў 

на адзін год, а таксама аштрафавалі на 280 ты-
сяч. Спадар Аўтухоў лічыць, што падставы па-
карання палітычныя: калі ён вяртаўся дахаты 8 
кастрычніка з Народнага сходу ў Віцебску, яго ма-
шыну спынілі супрацоўнікі ДАІ – як высветлілася, 
паводле загаду свайго кіраўніцтва. Актывіста 
прызналі парушальнікам правілаў дарожнага 
руху, і гэта ён спрабуе аспрэчыць праз суд.

У скарзе на пастанову часова выконваючага 
абавязкі начальніка аддзела ДАІ Гарадоцкага 
РАУС А. Рымшы Леанід Аўтухоў піша, што з паста-
новай не згодны, бо правілы дарожнага руху не 
парушаў. Таксама ён падкрэслівае, што ягоная 
справа разбіралася з парушэннямі -- не былі апы-
таныя пасажыры-сведкі, якія ехалі з ім у машы-
не. Апрача гэтага, затрыманне машыны спадара 
Аўтухова адбылася паводле вуснага ўказання 
камадзіра батальёна дарожна-патрульнай служ-
бы віцебскай управы ДАІ У.Банадысенкі, але гэта 
не адлюстравана належным чынам у складзеным 
пратаколе.

На падставе таго, што дакументы пра ягонае 
правапарушэнне складзены з відавочнамі хібамі, 
а даследванне інцыдэнту праведзена не ў поўным 
аб’ёме, Леанід Аўтухоў патрабуе адмяніць паста-

нову ЧасВАП начальніка АДАІ Гарадоцкага РАУС 
Рымшы А.А. ад 3 лістапада 2011 і спыніць справу 
аб адміністрацыйным правапарушэнні.

Як ужо паведамлялася раней, гарадоцка-
га актывіста пазбавілі правоў на 12 месяцаў і 
аштрафавалі за парушэнне ПДД 3 лістапада гэта-
га году.

Спадар Аўтухоў – кіраўнік раённай суполкі 
партыі БНФ, актывіст кампаніі “Гавары праўду”. І 
машына ў яго прыкметная: спераду вісіць сцяжок 
Еўразвязу, а ў салоне – бел-чырвона-белая стуж-
ка і лозунг “За Някляева!” На Народным сходзе 
8 кастрычніка ён прапанаваў ўнесці ў пастано-
ву патрабаванне ад вызваленні ўсіх беларускіх 
палітвязняў, падтрыманае ўсімі прысутнымі. 

Стаж кіроўцы ў Леаніда Аўтухова – каля 25 
гадоў. І ён катэгарычна не згодны з версіяй 
супрацоўнікаў ДАІ, выкладзенай у пратаколе 
правапарушэння: “Калі мяне спынілі па дарозе 
з Народнага сходу, заявіўшы, нібыта я пераехаў 
суцэльную лінію, я дужа здзівіўся. Бо яе там і не 
было. А калі ўжо адабралі правы, то нехта за маёй 
спіной сказаў: “Каб не ездзіў больш па ўсялякіх 
сходах!” І ў мяне адпалі апошнія сумневы ў тым, 
што уся гэтая справа – суцэльная падробка!”

spring96.org.

АРЫГІНАЛЬНЫ ДАЎГАБУД
Гарадоцкія камунальнікі спынілі завяршэнне 

асфальтавання дарожкі, не дарабіўшы апошнія 
пяцьдзесят метраў.  Жыхары мяркуюць, што 
не хапіла сродкаў. Але бачыцца, што не хапіла  
адказнасці.

Гарадок”слаўны” сваімі даўгабудамі. Больш 
пятнаццаці гадоў будавалі Гарадоцкую 
райбальніцу, перадаючы абяцанкі ад аднаго 
дэпутата да другога. Яшчэ горшы лёс напаткаў 
танцавальную залу Дома культуры, якая буда-
валася-будавалася дваццаць гадоў ды так яшчэ 
не дабудавалася. Гэтую залу наогул ціпа за со-
рак тысяч прадалі прыватніку абы толькі ён 
давёў даўгабуд да канца і стварыў у ёй дзесяць 
працоўных месцаў. Пры гэтым пазбавілі мастацкі 
калектыўДК месца для працы.

Падаецца, што ў гэтую чаргу можа трапіць 
і пешаходная дарожка каля базы гарадоцкіх 

камунальнікаў. Будучы дабітай да ручкі, гэтая да-
рожка патрабавалі капітальнага рамонту. І гэты 
рамонт пачалі летам ды толькі так і не завяршылі. 
Мясцовыя ўлады вырашылі далучыць камуналь-
ную службу да прадпрыемства кацельных і це-
пласетак. А далучэнне, як пажар – тут ужо не да 
добрай працы.

Так і засталася ўжо мусіць да чарговай вяс-
ны незавершаная дарожка для пешаходаў на 
Гагарына.І план яе рамонта быў ды толькі сродкі 
пры інфляцыі мусіць закончыліся. Але спачатку 
закончылася адказнасць за даручаную справу. 
І вымушаны цяпер пешаходы, а не іх начальнікі, 
крочыць па газону, бо на гравіі магчыма і ногі вы-
вернуць. Але ж дарожку ж трэба дарабіць, калі не 
да Дажынак, якія загадалі доўга жыць, то да пры-
езду якога небудзь начальства.

Т. Гаражанка.

Вышэйшае кіраўніцтва суха 
павіншавала суайчыннікаў на-
борам казённых слоў. Іронія 

гісторыі яшчэ і ў тым, што рэвалюцыя для 
цяперашніх беларускіх уладаў - гэта жах, які 
ляціць на крылах ночы.

«Арабская вясна» толькі абвастрыла гэ-
тыя фобіі, у чым публіка пераканалася на 
прыкладзе нядаўніх вучэнняў беларускай 
тэрытарыяльнай абароны, пераўтвораных 
у мілітарысцкай шоў.

Вярхоўны галоўнакамандуючы пры гэтым 
выкрыў заходнікаў у тым, што яны дзень і 
ноч праводзяць мазгавыя штурмы «з вельмі 
правакацыйнай парадкам дня: як зрабіць 
рэвалюцыю ў Беларусі».

Так навошта ж уладам гэта свята з 
ненавісным словам «рэвалюцыя» у назве?

Рымейк СССР не атрымаўся
«Гэта і на самай справе пацешны па-

радокс - улада, які праклінае рэвалюцыі, 
вядзе свой радавод ад ледзь ці не самай 
татальнай рэвалюцыі ў гісторыі чалавецтва, 
які праліў рэкі крыві і радыкальна памяняў 
векавы ўклад», - адзначыў у інтэрв‘ю для 
Naviny.by палітычны аналітык Юрый Дра-
кахруст .

Зрэшты, дадаў ён, сучасная Беларусь 
і сапраўды многае успадкоўвае ў той 
рэвалюцыі. Доля прыватнага сектара ў ВУП 
тут складае толькі 30%, у той час як ва ўсіх 
суседніх краінах - больш за 60%. Па словах 
эксперта, «беларуская эканоміка шмат у чым 
застаецца адзяржаўленаю, сацыялістычнай. 
І няроўнасць у Беларусі сапраўды меншае, 
чым у іншых постсавецкіх краінах «.

Лукашэнка шчыра стараўся зрабіць нейкі 
міні-рэмейк СССР, але гэта не атрымалася, 
адзначыў, у сваю чаргу, эксперт мінскага 
аналітычнага цэнтра «Стратэгія» Валерый 
Карбалевіч.

У каментары для Naviny.by палітолаг 
падкрэсліў: у пачатку праўлення свята 
Вялікага Кастрычніка сапраўды прыносіў 
першаму беларускаму прэзідэнту 
палітычныя дывідэнды. Тады народ 
настальгаваў па СССР, разгульвалася карта 
«брацкага яднання» з Расеяй.

Пад гэтую марку аднавілі, злёгку пере-
лицевав, герб і сцяг БССР. І 7 лістапада зноў 
зрабіў чырвоным днём календара не хто 
іншы, як Лукашэнка ў 1995 годзе (у пачатку 
90-х, падчас «разгулу нацыяналістаў», гэтую 

чырвоную дату пахерылі).
Але сёння рыторыкай а-ля Вялікі 

Кастрычнік які ўпаў ніжэй плінтуса рэйтынг 
не падымеш. Калі ветэранаў Айчыннай хоць 
жменька засталася, то сучаснікі штурму 
Зімовага даўно сышлі ў свет іншай. А тых, 
хто прыйшоў сёньня 7 лістапада да помніка 
Леніну ў Мінску членаў КПБ маладыя людзі 
закідалі яйкамі.

У пастцы папулізму
Дарэчы, іншыя блізкія да цяпераш-

няй улады палітолагі называлі перамогу 
Лукашэнкі ў 1994 годзе беларускай рэвалю-
цыяй. Сапраўды, гэты электаральны выбух 
мог наменклатуру Кебіча, якую экспансіўны 
дэпутат з Шклоўскага раёна абвінавачваў 
у адрыве ад народа, карупцыі, мафіёзная і 
інш

Але калі гэта была рэвалюцыя, то паралелі 
з бальшавіцкай гісторыяй можна працяг-
нуць. Ленінцы зрынулі цара пад лозунгам 
«Улада - народу», аднак потым ператварылі 
выбары ў фарс. Не знаходзіце аналогій?

Далей: бальшавікі перамаглі пад лозун-
гам сацыяльнай справядлівасці, але замест 
выгод камунізму рабацяг чакалі чэргі за 
эрзац-каўбасой, у той час як функцыянеры 
шыта-крыта атрымлівалі сервелата ў спец-
распределителях.

Цяпер чэргаў няма, але кошты на серве-
лата для сярэдняга беларуса - адвал башкі. 
Нават па афіцыйнай статыстыцы інфляцыя з 
пачатку года падабралася пад 90%. Пры гэ-
тым ёсць падставы падазраваць, што рацы-
ён жыхароў «царскіх сеў» наўрад ці моцна 
высілілася. Інфляцыйны жа падатак - гэта 
вам любы эканаміст растлумачыць - пла-
цяць у першую чаргу бедныя. Здуліся, кара-
цей, і беларуская сацыяльная мадэль.

Макраэканамічны прагноз на 2012 год, 
які цяпер рыхтуе ўрад, «выглядае жор-
стка і ў значнай ступені разбурае ідэю са-
цыяльнай дзяржавы», адзначыў Валерый 
Карбалевіч. І дадаў: зрэшты, гэта пакуль не 
зацверджана.

Адмыслоўцы не ўпэўнены, што ў будучым 
годзе ўлада ўтрымаецца ад спакусы под-
печатать грашанят, каб злёгку задобрыць 
масу. Але гэта з фінансава-эканамічнага 
пункту гледжання - як доза для наркама-
на. Потым будзе ламаць яшчэ страшней. 
Фінансісты называюць гэта раскруткай 
інфляцыйнай спіралі.

Карацей, «народная ўлада» - у пастцы 
эканамічнага папулізму.

Бальшавізм жывы
Магчыма, беларускае начальства тры-

маецца за 7 лістапада яшчэ і таму, што 
пераканаўчых новых свят не прыдумала. 
Няма ідэй. Спробы самотужно скляпаў ней-
кую афіцыйную ідэалогію праваліліся.

Беларусам прапаноўваюць жудасны 
канцэптуальны вінегрэт. Глядзіце: з аднаго 
боку, Пуцін і Лукашэнка паўтараюць, што 
распад СССР - трагедыя. З іншага боку, у 
віншаванні беларусаў з нагоды цяпераш-
няй даты апяваецца «імкненне народаў да 
самавызначэння і незалежнасці на роднай 
зямлі».

Так усё-ткі, крах «саўка» - трагедыя ці 
доўгачаканы трыумф права народаў на са-
мавызначэнне? А вось як выгадна гэтую 
хвіліну, так нашы мудрыя правадыры і тлу-
мачаць.

«Мне здаецца, улады проста не ведаюць 
сёння, што з гэтым рэвалюцыйным святам 
рабіць», - лічыць Валер Карбалевіч.

Падобна, проста не да ідэалогіі цяпер. 
Таго і глядзі, казённых прапагандыстаў, 
спевакоў «беларускай мадэлі» таксама пач-
нуць закідваць тухлымі яйкамі.

А наогул, рыторыка кіраўніцтва 
становіцца ўсё больш жорсткай. І дамінуе 
ўжо не падлашчванне з масамі, а застраш-
ванне. На нядаўніх вучэннях сілавікам ад-
дадзены загад «забыцца такія паняцці, як 
прыстойна-непрыстойна». Пры тым што і 
дагэтуль у залішняй цырымоніі іх было цяж-
ка папракнуць.

На думку Карбалевіча, з пункту гледжання 
інтарэсаў ўтрымання ўлады ўсё лагічна: калі 
аўтарытарны лідэр становіцца непапуляр-
ным, «паслабленне народнай легітымнасці 
кампенсуецца сілавым кампанентам».

Ды ўжо, зацягніце хто сёння з баду-
на на вуліцы савецкі казённы хіт «І юны 
кастрычнік наперадзе» - глядзіш, можна і ў 
каталажку дагадзіць за заклікі да рэвалюцыі.

У прынцыпе, уся ідэалогія беларускага 
кіраўніцтва звялася цяпер да банальнага 
ўтрыманню ўлады любым коштам. Што, 
зрэшты, выглядае цалкам па-бальшавіцкай.

Аляксандр Класкоўскі, БелаПАН, 
naviny.by

БЕЛАРУСАЎ ПАВІНШАВАЛІ 
З ВЯЛІКІМ І ЖАХЛІВЫМ

Прыходзіць у крамы, як 
у музеі

На пасяджэнні Савета Міністраў 
8 лістапада Міхаіл Мясніковіч 
паспрабаваў даказаць памочніку 
прэзідэнта Сяргею Ткачову, што 
эмісійнае фінансаванне дзярж-
праграм наносіць наймацнейшы 
ўдар па эканоміцы краіны. Крыху 
раней віцэ-прэм‘ер Сяргей Румас 
прызнаў «перабор з аказаннем 
дзяржпадтрымкі» і раскрытыкаваў 
ранейшы шлях пампавання грошай 
у будаўніцтва, з-за якога «ўся краіна 
за жыллё заплаціла дэвальвацы-
яй», а інфляцыю ў Беларусі назваў 
ні больш ні менш як ганьбай для 
ўрада.

Зваротная рэакцыя з раскрыты-
каванага боку не прымусіла сябе 
чакаць. Ужо ў сераду на нарад-
зе па пытаннях распараджэння 
дзяржмаёмасцю Аляксандр Лука-
шэнка выказаў незадаволенасць 
рашэннямі ўрада, які, па меркаванні 
кіраўніка дзяржавы, «значна са-
ступае ранейшаму», і прадрок, што 
без павышэння заробкаў (чытай 
— працягу эмісіі) большая частка 
насельніцтва будзе прыходзіць у 

крамы, як у музеі — «паглядзець на 
рынкавую эканоміку Мясніковіча—
Румаса».

Уласна кажучы, са спробы адкры-
та прызнаць памылковасць раней-
шых рашэнняў і, пакуль яшчэ не 
надта позна (калі?), абраць іншы 
шлях вырашэння эканамічных пра-
блем, атрымалася ці то гульня ў 
сапсаваны тэлефон, ці то завочная 
палеміка ў стылі «хто за каго дур-
нейшы». Урад даводзіць памочніку 
прэзідэнта Сяргею Ткачову, што 
трэба змяншаць тэмпы росту ВУП, 
у некалькі разоў зніжаць эмісію і як 
мінімум утрая (12 трыльёнаў рублёў 
супраць запрошаных 36 трыльёнаў) 
скараціць фінансаванне дзяржпра-
грам, а прэзідэнт абвяшчае, што 
апошнія прапановы ўрада «ідуць 
супраць рашэнняў Усебеларускага 
народнага сходу, што ўжо недапуш-
чальна».

Безумоўна, у нас кожны другі, калі 
не першы, выдатна разбіраецца 
ў эканоміцы, і нават у звычайных 
кухонных баталіях нараджаюцца 
такія стратэгіі, што любы прафесар 
пазайздросціць. А ўжо калі гаворка 
ідзе пра цэлы ўсебеларускі сход, то 
ён ужо дакладна ведае, чаго хоча 

народ.
І ўсё ж, вобразна кажучы, зазвы-

чай доктар лепш за пацыента ве-
дае, чым і як лячыць яго хваробу. 
Безумоўна, калі гэта адукаваны і 
кваліфікаваны ўрач...

У адказ на крытыку члены ўрада 
атрымалі ад першай асобы Беларусі 
абяцанне, якое больш падобнае 
на самую сапраўдную пагрозу: 
«мы прааналізуем у Адміністрацыі 
ўсю вашу працу — публічную, 
непублічную — і потым дамо вам 
ацэнку». Адразу папаўзлі чуткі, 
што за сваё выступленне Міхаіл 
Мясніковіч паплаціцца пасадай 
прэм‘ер-міністра. Другая частка 
назіральнікаў, аднак, лічыць падзеі 
апошніх дзён не больш як старанна 
змадэляваным адміністратыўнымі 
ідэолагамі піяр-ходам і ніякіх пе-
рамен да лепшага, у тым ліку 
эканамічных, не чакае.

Як мінімум стагнацыя
Былы міністр сельскай 

гаспадаркі РБ Васіль Лявонаў, які 
ў свой час дабіваўся рыначных 
пераўтварэнняў у эканоміцы, але 
патрапіў на 3 гады ў турму, прыз-
наецца, што за пікіроўкай урада і 

Адміністрацыі асабліва пільна не 
сачыў, аднак, па вялікім рахунку, 
згодны з дзеючым прэм‘ерам.

— Мясніковіч ведае, што га-
ворыць, — кажа Лявонаў. — Я 
даўно ведаю яго і паважаю як 
прафесіянала, чалавека дзелавога 
і кваліфікаванага. А вось хто такі 
Ткачоў? Дзе ў Канстытуцыі сказана, 
што дарадца прэзідэнта мае права 
публічна ўказваць і даводзіць ура-
ду што б то ні было? Мясніковіч, 
на маю думку, яшчэ вельмі мяк-
ка адрэагаваў на заўвагі Ткачова. 
Я, напэўна, увогуле выправіў бы 
памочніка прэч. Але, у прынцыпе, 
ніводны з іх усё адно нічога ў дадзе-
най сітуацыі не вырашае, рашэнне 
суцэльна залежыць вядома ад каго.

— Як вы лічыце, калі трэба было б 
выключыць друкарскі станок і згар-
нуць дзяржаўныя датацыі, каб не 
дапусціць таго ўзроўню інфляцыі, 
які мы маем сёння?

— Гэта не трэба было рабіць 
з самага пачатку. Але тэрмінова 
згортваць усю гэтую лавачку не-
абходна было пасля выбараў, калі 
людзі страцілі давер да заяў улады 
і пайшлі ў тыя абменнікі па грошы. 
Нічога зроблена не было, як, зрэш-

ты, не зроблена і на бягучы момант, 
бо друкарскі станок — гэта толькі 
адно пытанне з вялікага кола. Што 
будзе далей? Ці дасягне курс долара 
22 тысяч рублёў, як гэта прагназуе 
ўрад? Ці перавысіць гэтую лічбу? 
Цяжка прадказаць. Як мінімум, нас 
чакае стагнацыя, а потым, магчыма, 
і поўны калапс эканомікі. Асабіста 
я нічога станоўчага не чакаю, 
паколькі агульны курс не мяняец-
ца, а правадыр, відавочна, не зусім 
адэкватна ацэньвае абставіны, у 
якіх сёння апынуўся ён сам і ўвесь 
народ.

ДАСЛОЎНА
На апошнім пасяджэнні Саве-

та Міністраў яго кіраўнік Міхаіл 
Мясніковіч звярнуўся да памочніка 
прэзідэнта Сяргея Ткачова:

— Вы так актыўна дапамагалі 
фарміраваць усе праграмы... Цягам 
апошніх 10–15 гадоў... На 2011 год у 
планы ў якасці крыніц фінансавання 
будаўніцтва 7,5 млн квадратных 
метраў жылля, малочна-таварных 
ферм, свінагадоўчых комплексаў і 
цэлага шэрагу іншых праграм было 
закладзена... нуль рублёў. Нуль!

Вікторыя ПРАКАПОВІЧ, http://
www.svabodaby.net

ГАЛОЎНАЯ ПАДЗЕЯ

ТАКОЕ “СВЯТА”ПАЛІТЫЧНЫ ПЕРАСЛЕД

Артыкул 193.1 прадугледжвае пакараньне за 
дзейнасьць ад імя афіцыйна не зарэгістраванай 
у Беларусі грамадзкай арганізацыі. На мінулым 
паседжаньні ў справе Бяляцкага пракурор 
папрасіў перапынак, каб сфармуляваць новае 
абвінавачваньне — кажа Ўладзімер Лабковіч: 
«Абсалютна відавочна, што справа аб ухіленьні 
ад падаткаў развалілася. Таму мы не выклю-
чаем, што дзеля замацаваньня сваёй пазыцыі 
і рэпрэсіяў супраць Алеся Бяляцкага і «Вяс-
ны» яму можа быць прад‘яўлена дадатковае 
абвінавачаньне як раз па артыкуле 193.1. Усе 
экспэрты і назіральнікі, якія прысутнічалі на 
апошнім судовым паседжаньні, адзначалі — 90 
працэнтаў таго, што гаварылася там, тычылася 
не так званых рахункаў Бяляцкага, а дзейнасьці 
праваабарончага цэнтру «Вясна». 

Аднак наяўнасьць артыкула 193.1 не адпавя-
дае міжнародным прававым стандартам, да якіх 
далучылася і Беларусь.

Пра гэта гаворыцца ў «Заключэньні аб 
адпаведнасьці артыкула 193.1 Крымінальнага 
кодэксу Рэспублікі Беларусь датычна правоў 
незарэгістраваных аб‘яднаньняў міжнародным 
стандартам правоў чалавека». Заключэньне па-
дрыхтавала і прыняла Эўрапейская камісія за 
дэмакратыю праз права. У гэтым дакумэнце ад-
значаецца, што такі артыкул «робіць дзейнасьць 
незарэгістраваных аб‘яднаньняў па сутнасьці не-
магчымай, а значыць, па сутнасьці, абмяжоўвае 
права на свабоду асацыяцый».

Уладзімер Глод.

КІРАЎНІКУ ПРАВААБАРОНЧАГА ЦЭНТРУ «ВЯС-
НА» АЛЕСЮ БЯЛЯЦКАМУ НА СУДОВЫМ ПРАЦЭ-
СЕ, ЯКІ ЎЗНАЎЛЯЕЦЦА 16 ЛІСТАПАДА, МОГУЦЬ 
ВЫСТАВІЦЬ НОВЫЯ АБВІНАВАЧАНЬНІ. ПРА ГЭТА 14 
ЛІСТАПАДА ЗАЯВІЎ НА ПРЭСАВАЙ КАНФЭРЭНЦЫІ 
Ў МЕНСКУ ПРАВААБАРОНЦА ЎЛАДЗІМЕР 
ЛАБКОВІЧ. ЁН ЛІЧЫЦЬ, ШТО ДА ЦЯПЕРАШНІХ 
АБВІНАВАЧАНЬНЯЎ МОГУЦЬ ДАЛУЧЫЦЬ І АРТЫ-
КУЛ 193.1 КРЫМІНАЛЬНАГА КОДЭКСУ. 

СВЯТА КАСТРЫЧНІЦКАЙ РЭВАЛЮЦЫІ ЯШЧЭ БОЛЬШ УНІКАЛЬНЫ, ЧЫМ ЛІТАРА «Ў»: ЁН НАЛЕЖЫЦЬ ТОЛЬКІ БЕ-
ЛАРУСАМ. НАВАТ РАСІЯ, ДЗЕ, УЛАСНА, І ПАЛЬНУЛА «АЎРОРА», АД ГЭТАЙ ЧЫРВОНАЙ ДАТЫ АДМОВІЛАСЯ. ТАК 
ВОСЬ І СВЯТКУЕМ ДЗЕНЬ ПЕРАМОГІ ЭКСТРЭМІСЦКАЙ ГРУПОЎКІ БАЛЬШАВІКОЎ У СУСЕДНЯЙ КРАІНЕ.

УЛАДА ЦЯГНЕ БЕЛАРУСЬ НАЗАД

Міністры абароны, унутраных 
спраў, кіраўнікі КДБ і Службы 

аховы прэзідэнта – усе яны 
нарадзіліся не ў Беларусі.

НАЁМНІКІ ЛУКАШЭНКІ
Гэта ўнікальны выпадак у Еўропе 

ХХІ стагоддзя. Аднаму чалавеку 
падпарадкоўваюцца выканаўчая, 

заканадаўчая і судовая ўлада. Ён жа прызна-
чае кіраўнікоў выбарчай камісіі і ўсіх вялікіх 
СМІ. Калі ён да кагосьці звяртаецца на нарад-
зе, той абавязаны ўскочыць. Яго сын Коля ў 
вайсковай форме прымае парад побач з та-
там, і генералы аддаюць ім чэсць.

І, аказваецца, такі султанат можа быць 
стабільнай формай кіравання ў эпоху 
айфонаў. Доза прапаганды, доза рэпрэсій — і 
вялікая частка насельніцтва лічыць, што яму 
пашанцавала.

Я запытаўся аднаго венесуэльскага 
палітолага, дзеля чаго Чавэс спансаруе Лу-
кашэнку. «Бо ўзамен Лу-
кашэнка перадае веды, як 
утрымліваць уладу». А гэта 
дарагога варта.

Сярод ноу-хау Лукашэнкі 
— пастаноўка ўсіх 
дзяржаўных інстытутаў 
у залежнасць ад сябе і 
мэтаскіраванае аслабленне 
тых грамадскіх структур, які падпарадкаваць 
сабе не ўдалося.

Лукашэнка прыйшоў да ўлады, 
абапіраючыся на палітыкаў і чыноўнікаў з 
пакалення, што вырасла за Гарбачова. Яны 
прывыклі да самастойнасці і вялі сябе як 
свабодныя грамадзяне. Некаторыя нават 
наіўна спадзяваліся «перарасці свайго шэфа» 
і ўзначаліць краіну самім.

Лукашэнку прыйшлося ўжыць крайнія 
меры, каб дасягнуць «стабільнасці». Пер-
шы прэм’ер-міністр пры Лукашэнку, Чыгір 
апынуўся ў турме. Старшыня парламента 
Шарэцкі вымушаны быў эміграваць, як і лідар 
пазапарламенцкай апазіцыі Пазняк. Віцэ-
прэм’ер Ганчар і міністр унутраных спраў За-
харанка зніклі: імаверна, іх забілі.

Лукашэнка зрабіў свае вывады з першых 
гадоў свайго кіравання. 

Надалей ён стараўся не дапускаць, каб 
у краіне з’яўляліся іншыя яркія асобы з 
палітычным значэннем.

Пасля гэтага ўсе прэм’ер-міністры і кіраўнікі 
палат парламента былі людзьмі старэйшымі 
за Лукашэнку, па запамінальнасці роўнымі 
вядру. Але 

асабліва цікавы быў ягоны падыход да вы-
бару кіраўніцтва сілавых ведамстваў. На 

сёння ніхто з кіраўнікоў чатырох асноўных 
сілавых структур: Службы бяспекі прэзідэнта, 
Камітэта дзяржаўнай бяспекі, Міністэрстваў 
унутраных спраў і абароны — не нарадзіўся 
ў Беларусі. Усе яны родам з іншых краін бы-
лога СССР. Яны расейцы? — запытаецеся вы. 
Не, яны савецкія людзі. Пераважна вайскоўцы 
і дзеці вайскоўцаў, у якіх малой радзімай была 
не нейкая нацыя, а вайсковыя лагеры імперыі. 

Кіраўніца Цэнтрвыбаркама Ярмошына — з 
такіх жа.

Гэта былі людзі, для якіх распад СССР быў 
трагедыяй не толькі геапалітычнай, але і 
асабістай. Яны падтрымлівалі савецкага 
папуліста Лукашэнку, бо баяліся застацца 
чужымі ў новых нацыянальных дзяржавах. 

Але ў выбары легіянераў 
быў і яшчэ адзін рэзон.

Згодна з законамі Беларусі, 
неўраджэнец не мае права 
стаць прэзідэнтам краіны. 
Такім спосабам Лука-
шэнка засцерагаецца ад 
узнікнення ўнутры сістэмы 
постаці, якой бы стукнула ў 

галаву скінуць дыктатара сілай.
Нешта падобнае было ў султанаў — яныча-

ры. У той жа логіцы мысліў Кадафі, які стварыў 
асабістую ахову з жанчын.

У адрозненне ад іншых сучасных еўрапейскіх 
дзяржаваў, якія грунтуюцца перадусім на 
пачуцці нацыянальнай салідарнасці, культур-
нага адзінства, лукашэнкаўская дзяржаўнасць 
трымаецца ў большай ступені на вернасці фе-
адалу або страху перад ім.

Аднак і султан урэшце робіцца залежным ад 
сваіх наймітаў.

Гэта і ёсць мінай запаволенага дзеяння пад 
беларускую дзяржаўнасць.

Краіна страчвае мову, не мае якараў у ЕС і 
НАТО.

Паказальна, што ў Маскве пасля 
адстаўкі аселі былы шэф лукашэнкаўскай 
адміністрацыі і міністр замежных справаў 
Латыпаў, былыя шэфы КДБ Мацкевіч і Ерын, 
былы міністр унутраных спраў Навумаў. Яны 
працуюць там у непразрыстых пуцінскіх 
бізнэс-структурах.

Лукашэнкаўская мадэль дыктатуры зрабіла 
нашу цэнтральнаеўрапейскую дзяржаву 
татальна залежнай ад Расіі і ў бяспецы, і ў 
эканоміцы, і ў кадравым плане.

Андрэй Дынько, “Наша Ніва”.

НАША КІРАЎНІЦТВА НАША КУЛЬТУРА

Спіс неўязных у краіны Еўрасаюза 
беларускіх чыноўнікаў можа пашырыц-
ца ў самы бліжэйшы час. Зараз у ім 245 
прозвішчаў на чале з Аляксандрам Лука-
шэнкам.

EUobserver піша, што «ёсць яшчэ шмат 
людзей, якія могуць быць туды дададзе-
ныя. Кіраўнікі дыпмісій у Мінску працу-
юць увесь час, адпраўляючы спісы па-
тэнцыйных неўязных у Брусель. Новыя 
імёны могуць з‘явіцца ў «чорным спісе» ў 
бліжэйшыя некалькі дзён ці тыдняў».

Паведамляецца, што прэтэндэнтамі на 
патрапленне туды сталі прэм‘ер-міністр 
Міхаіл Мясніковіч, віцэ-прэм‘ер Уладзімір 
Сямашка і кіраўнік Дзяржпагранкамітэта 
Ігар Рачкоўскі - за тое, што «непасрэд-
на ўдзельнічаюць у схемах асабістага 
ўзбагачэння Лукашэнкі».

У «чорны спіс» могуць трапіць і некалькі 
алігархаў - напрыклад, Юрый Чыж. Візавыя 
санкцыі дакладна пашырацца, калі будзе 
асуджаны кіраўнік Праваабарончага цэн-
тра «Вясна» Алесь Бяляцкі.

ПРЭМ’ЕР-МІНІСТР 
БЕЛАРУСІ - 
КАНДЫДАТ НА 
ПАТРАПЛЕННЕ Ў 
“ЧОРНЫ СПІС” ЕС 

ГНАНЫЯ Ў 
БЕЛАРУСІ “ЛЯПІСЫ” 
ЗНЯЛІ КЛІП “НЯ 
БЫЦЬ СКОТАМ!”

Кампазіцыя напісана на вершы класіка 
беларускай літаратуры Янкі Купалы («Хто 
ты гэткі?»).

Спачатку Сяргей Міхалок проста чытаў 
іх на канцэртах, піша Pyx.by.

«Я доўга не мог падступіцца да гэтага 
вершу, бо тут у некалькіх радках заклад-
зены эпас і гісторыя цэлага народа, - рас-
павядае Сяргей Міхалок. - Мяне патрэсла, 
што вершы, напісаныя шмат гадоў на-
зад і якія былі ў той час злабадзённымі і 
сфакусаваўся на рэальнай жыцця, і сёння 
гучаць вельмі актуальна. Пацешна, што 
Купала можа падказаць ўсім беларусам, 
што рабіць і як жыць тут і цяпер - пры-
чым лепш, чым любыя прамовы сучасных 
палітыкаў. У яго вершах закладзена ней-
кая агульначалавечая канцэпцыя, якая 
выходзіць за рамкі сённяшняга дня, таму 
цяпер для мяне «не быць быдлам» - гэта 
галоўны дэвіз «.

«Ляпісы» выконваюць гэтую песню на 
канцэртах у Расіі і Украіне, бо ў Беларусі 
яны пад забаронай. А лідэрам групы 
Сяргеем Міхалком зацікавілася Генпра-
куратура - з-за інтэрв‘ю з рэзкай кры-
тыкай Аляксандра Лукашэнкі. Ўгледзелі 
абразу кіраўніка дзяржавы. Музыку чака-
юць на допыт, а інтэрв‘ю адпраўлена на 
лінгвістычную экспертызу.

Не быць скотам
Хто ты гэткi?
Свой, тутэйшы!
Чаго хочаш?
Долi лепшай!
Якой долi?
Хлеба, солi!
Чаго болей?
Зямлi, волi! 

Прыпеў:

Хлеба, солi!
Зямлi, волi! 
Хлеба, солi!
Зямлi, волi! 

Дзе нарадзiўся?
У сваёй вёсцы!
Дзе хрысцiўся?
Пры дарожцы!
Чым асвенчан?
Кроўю, потам!
Чым быць хочаш?
Не быць скотам! 

Прыпеў:
Кроўю, потам!
Не быць скотам! 
Кроўю, потам!
Не быць скотам! 

Хто ты гэткi?
Свой, тутэйшы!
Чаго хочаш?
Долi лепшай!
Якой долi?
Хлеба, солi!
Чаго болей?
Зямлi, волi! 

Прыпеў:
Хлеба, солi!
Зямлi, волi!
Кроўю, потам!
Не быць скотам! 

Хлеба, солi!
Зямлi, волi!
Кроўю, потам!
Не быць скотам! 
Не быць скотам!
Не быць скотам!
Не быць скотам! 
Не быць скотам!
Не быць скотам!
Не быць скотам!
”Ляпис Трубецкой” 

БЕЛАРУСЬ І СВЕТ

 Каментуючы крыты-
ку Аляксандрам Лука-
шэнкам празмернай 
рынкавасці дзеянняў 
ураду, лідар Руху ”За 
Свабоду” Аляксандр 
Мілінкевіч адзначае, што 

перспектывы адстаўкі 
ўраду заўсёды ёсць, бо 
некага ж трэба лічыць 
вінаватым. Толькі не Лу-
кашэнку. “І гэта ўсё вельмі 
сумна, бо нам якраз па-
трэбныя вельмі хуткія 

рэформы, безумоўна, 
балючыя. І без гэтых 
рэформаў будзе дэгра-
дацыя і грамадства, і 
гаспадаркі. Таму неадэк-
ватныя дзеянні звяза-
ныя таксама з няпоўнай 

інфармацыяй, якую мае 
кіраўніцтва Беларусі. На 
жаль, і статыстыка ча-
ста падпарадкоўваецца 
мэтазгоднасці. Беларусь 
застанецца эканамічным 
ізгоем у цэнтры Еўропы. 

Усе краіны, лепшыя, гор-
шыя, рэформы зрабілі, 
рухаюцца наперад. А мы 
будзем спрабаваць ісці 
назад”, - сказаў Мілінкевіч 
у інтэрв’ю радыё “Свабо-
да”.

ДЭМАКРАТЫЧНЫ РУХ

АКТЫВІСТ ПРОСІЦЬ ВЫДАЦЬ ЯМУ 
СНАЙПЕРСКУЮ ВІНТОЎКУ

Гомельскі актывіст Руху «За 
Свабоду», пенсіянэр Уладзімір 
Няпомняшчых звярнуўся з 
пісьмовай заявай да старшыні 
аблвыканкаму Ўладзімера 
Дворніка з просьбай «залічыць у 
тэрытарыяльныя войскі».

Як паведамляе Радыё Свабо-
да, актывіст просіць выдаць яму 
«снайпэрскую вінтоўку, а лепш 
— гранатамёт».

У заяве першы добраахвотнік 
мясцовых тэрытарыяльных сілаў 
патлумачыў, што на такі крок яго 

натхніў выступ па тэлебачаньні 
г а л о ў н а к а м а н д у ю ч а г а 
ўзброенымі сіламі Беларусі, прэ-
зыдэнта Аляксандра Лукашэнкі. І 
асабліва ягоныя словы пра ства-
рэньне «новай арміі» і пра тое, 
што «ядром такіх фармаваньняў 
павінны быць бізнэсмэны».

Спадар Няпомняш-
чых піша, што яму таксама 
ёсьць што абараняць: «Я ра-
ней быў індывідуальным 
п р а д п р ы м а л ь н і к а м 
(бізнэсоўцам), хаця называўся 

«вашывай блахой». Сабраў 
капітал у беларускіх рублях, які 
захоўваецца ў самым надзей-
ным банку сьвету — «Беларус-
банку».

Добраахвотнік перакананы, 
што зь яго прыходам у тэрыта-
рыяльныя войскі Гомельшчыны 
сюды ня сунуцца ніякія «казлы», 
ніякія «адмарозкі», ніякая «пятая 
калёна».

«У міліцыі я быў капітанам, а ў 
тэрытарыяльнай абароне гато-
вы служыць нават шарагоўцам», 

— зазначае Ўладзімер Няпом-
няшчых.

 


